
Nun ci pinzari 
 
Si t’avissiru a diri “pirchì  
‘sta facennu ‘sta cosa accussì”, 
tu nun ci pinzari, futtitinni. 
La genti è accussì, tràsinu  
nni li fatti di l’atri, senza stari  
attentu a chiddu chi dìcinu.  
 
Certi voti s’ammìscanu di cosi  
ca nun s’avissiru ammiscàri, 
presempiu, ti dicinu: quantu  
voti cci và a gabbinettu? 
Ma, a iddi, chi cci ‘nteressa? 
Tu, ntantu, futtitinni. 
 
O macàri ti dìcinu:  
“Gran pezzu di curnutazzu,  
nun ti faciva accussì”. 
Tu, futtitinni, càlacci la testa,  
accussì iddi si fannu cuntenti  
e tu la pigliatu pi fissa lu stessu. 
 
Futtitinni di soccu penza la genti,  
penza a campari tranquillu, 
futtitinni di tutti cosi, chista è la vita. 
 
Cci su genti, puru amici, ca davanti  
a tia si fannu belli e narrè ti spàrlanu,  
tu, futtitinni. 
 
Lu vò un cunsigliu?  
Futtitinni, futtitinni, futtitinni. 

